
ЖАКСЫБАЕВА Жайна Кусайновна,
№55 Ферма-4 бастауыш мектебінің бастауыш сынып мұғалімі.
Түркістан облысы, Келес ауданы

ИНКЛЮЗИВТІ БІЛІМ БЕРУДІҢ ПРИНЦИПТЕРІ ЖӘНЕ ҚҰНДЫЛЫҚТАРЫ

Инклюзивтік білім беру – бұл белгілі бір принциптерге негізделген ұйымдастырылған күрделі жүйе. 
Инклюзивті педагогиканың принциптері – бұл барлық компоненттерінде мүмкіндігі шектеулі балаларды оқыту мен тәрбиелеу процесі есепке алынатын және оны ұйымдастыруға қойылатын бастапқы нормативтік талаптар және жалпы жетекші идеялар. Олар тарихи тәжірибе негізінде туындап, аталған процесті жан-жақты ғылыми зерттеу нәтижесінде қалыптасады. 
Инклюзивтік білім беру жүйесін құрудың мазмұны мен ұйымдастырушылық формасының негізгі принциптері: 
1. Табиғи сәйкестілік принципі білім беру табиғи және әлеуметтік мәдени процестерінің өзара-байланысы деген ғылыми түсінікке негізделуді білдіреді. Тәрбиелеу оқушылардың жынысы мен жасына сәйкес құрылады және оларда өзін-өзі дамытуға, өзінің тәртібі мен өзінің әрекеттерінің қоғам мен табиғатты бірге алғанда олардың жағдайына тигізетін салдары үшін жауапкершілікті қалыптастырады. Бұл принцип адамды дамытудың жалпы логикасына, баланың мүмкіндігіне қарай оқыту мен тәрбиелеудің білім беру міндеттерінің табиғи сәйкестілігін білдіреді. 
2. Қолжетімділік принципі әрбір баланың білім алудағы қажеттіліктерін қағағаттандыруға арналған жағдай тудыруды білдіреді. 
3. Әрекеттілік пен шығармашылық принципі баланың шығармашылық еркіндікке, өзін-өзі тәрбиелеуге, өзін-өзі дамытуға, өзін-өзі жетілдіруге қажетті жағдайларды тудыруды білдіреді. Бұл принцип әрбір субъект оның қабілетіне және қажеттілігіне жауап беретін әрекет түрін таңдап, өзінің ең жақсы қасиеттерін көрсете біле алатын тәрбиелеу кеңістігі аясындағы ұйымдастыруды білдіреді. 
4. Еркіндік пен таңдау принципі оның әрбір қатысушысы өзінің еркін қалауын білдіру (мазмұны, формасы, тәсілі, әрекет түрі), білім алу траекториясын әзірлеу, кеңістіктің вариативтік және көп деңгейлі құрылымы арқылы өзінің дамуының субъектісі болу мүмкіндігі болатынын білдіреді.
Инклюзивті білім берудің негізгі құндылықтары:
· Әр бала - жеке тұлға.
· Барлығы оқи алады – оқи алмайтын бала болмайды.
· Әр баланың өз ерекшеліктері, қызығушылықтары, қабілеттері және оқу қажеттіліктері бар.
· Кез-келген түрдегі кемсітушілікке тыйым салу.
· Әр адамның қоғам өміріне қатысу құқығы:
- инклюзивті білім беру мүгедектігі бар адамдардың әлеуметтенуге тең жағдайларда араласу және оларды тарту мүмкіндігін қамтамасыз етеді;
- инклюзивті білім беру шектеулі физикалық мүмкіндіктеріне немесе даму ерекшеліктеріне қарамастан, қоғамның әлеуетті қатысушыларының осы қоғамға айналуына ықпал етеді.
· Бір-біріне төзімділік:
- бір-бірімен тату-тәтті өмір сүруге дайын болу;
- адамдарды барлық кемшіліктерімен қабылдау.
· «Көптүрліліктегі үндестік» деп танылған толеранттылық рухында тәрбиелеу:
- толеранттылық - бұл адамның әмбебап құқықтары мен негізгі бостандықтарын тану негізінде қалыптасатын белсенді қарым-қатынас, ол біздің әлем мәдениетінің алуан түрлілігін, өзін-өзі көрсету нысандарын және адам даралығының көріну тәсілдерін құрметтеуді, қабылдауды және дұрыс түсінуді білдіреді.
Қазіргі білім беру жүйесі енді мүмкіндігі шектеулі адамдарды шешуді қажет ететін проблема ретінде қарастырмайды, керісінше, оқушылардың алуан түрлілігіне жағымды көзқараспен қарайды және жеке ерекшеліктерді барлығының білім алу процесін жақсарту мүмкіндігі ретінде қарастырады.
	Инклюзивті білім беру ортасын құру бойынша ұсыныстар
Инклюзивті саясат пен инклюзивті мәдениет негізінде барлық білім беру ұйымдарында инклюзивті практиканы дамыту қажет.
Ерекше білім беруді қажет ететін балаларды жалпы білім беру процесіне қосу процесін инклюзивті педагогиканың негізгі принциптерін терең түсінбей және сақтамай тиімді іске асыру мүмкін емес. 
Инклюзивті білім берудің сегіз принципі: 
1. Адамның құндылығы оның қабілеті мен жетістіктеріне байланысты емес. 
2. Әрбір адам сезінуге және ойлауға қабілетті.
3. Әрбір адамның қарым-қатынас жасауға және  естілуге құқығы бар.
4. Барлық адам бір-біріне мұқтаж. 
5. Нағыз білім беру өзара шынайы қатынастар контексінде ғана жүзеге асырылады.
6. Барлық адамдар құрдастарының қолдауы мен достығына мұқтаж.
7. Барлық оқушылар үшін ілгерілеу нені істей алмайтынында емес, нені істей алатынында болуы мүмкін.
8.  Сан алуан түрлілік адам өмірін жан-жақты күшейтеді.


«Қазақстан Республикасында инклюзивті білім беруді дамытудың тұжырымдамалық тәсілдері» құжатында инклюзивті білім беруді дамытудың келесі принциптері көрсетілген:
· инклюзивті білім берудің жүйелілігі мен үздіксіздігі; ерекше оқытуды қажет ететін балаларды уақытылы (ерте жастан) анықтауды қамтамасыз ету және алдын алу, педагогикалық-түзету шараларын деркезінде қолдану; 
· білім беру модельдерінің бейімділігі және әр оқушының ерекшеліктеріне, қажеттіліктері мен мүмкіндіктеріне сәйкес оны жеке оқыту мен дамыту; 
· еріктілік және ерекше оқытуды қажет ететін тұлғалардың жеке бейімділіктері мен ерекшеліктерін ескере отырып білім беру ұйымдарын таңдау құқығы; 
· білім беру ортасының ерекше оқытуды қажет ететін барлық тұлғалар және олардың ата-аналары үшін қолжетімділігі, ашықтығы; 
· кешенді медициналық, әлеуметтік және білім беру қызметтерінің үйлесімділігі мен түрлі ведомстволар, әлеуметтік институттар, қоғамдық және ата-аналар ұйымдарының өзара іс-қимылы арқылы кешенді ықпал және әлеуметтік серіктестік, тәртіпаралық өзара әрекет; 
· мүгедектік немесе басқа да даму ерекшеліктері «тасымалдаушы проблема» болып қарастырылмайтын адамның шектеулі мүмкіндіктеріне әлеуметтік ықпал; 
· денсаулығы мен әлеуетті мүмкіндігіне сүйене отырып, тұлғалардың даму проблемаларынан арылуды қарастыратын инклюзивті білім берудің түзете-дамытушылық және әлеуметтік-бейімдеушілік бағыттылығы.
